
देश भर में ‘चाणक्य वार्ता’ के प्रतिनिधि
राज्य ब य्ूरो चीफ

विचारणीय रहेंगे। 

नोट : देश के कोने-कोने में आप अपने समाचार पत्र हॉकर के माध्यम से 
घर बठैे ‘चाणक्य वार्ता’ पत्रिका मँगा सकते हैं। यदि आपको पत्रिका मिलने में 
कठिनाई होती है, तो आप ‘चाणक्य वार्ता’ के मुख्य प्रसार कार्यालय, नई दिल्ली में 
08586858185 पर संपर्क कर सकते हैं अथवा 
chanakyavarta@gmail.com पर ई-मेल भी कर सकते हैं। 

प्रसार प्रबंधक

वेबसाइट : www.chanakyavarta.com

आप सभी पाठकगण पत्रिका मेंंं प्रकाशित लेखों पर 
अपने विचार या कोई सुझाव हमेंंं हमारी ई-मेल आईडी 
response50123@gmail.com पर भेज सकते हैं। 

स्थान की उपलब्धता के अनुसार हम आपके विचारों को 
शामिल करने का प्रयास करेंगे। 

—सम्पादक ‘चाणक्य वार्ता’ Ó

सम्पादक के नाम पत्र
चाणक्य वार्ता के 16 अगस्त 2024 के 
अंक में कट्टरपंथियों पर डॉ. अमित जैन का 
संपादकीय पढ़ा। इसमें उन्होंने रोहिंग्याओं की 
भारत में बढ़ती घुसपैठ पर भी चिंता व्यक्त की। 
इस संपादकीय में उन्होंने बांग्लादेश में सत्ता 
परिवर्तन का भी जिक्र किया है। वास्तव में इसे 
तख्ता-पलट कहा जाए, तो अधिक उपयुक्त 
होगा। कुछ लोग भारत में भी ऐसा ही होने की 
संभावना व्यक्त कर रहे हैं। बांग्लादेश सहित 
कई दशेों में इस उपद्रव के पीछे कहीं न कहीं ये 
कट्टरपंथी ही हैं। इसी लेख में डॉ. जैन ने लिखा 
है कि भारत में हो रहा जनसंख्या असतंुलन 
चिंताजनक है। उनकी यह आशंका बिल्कुल 
ठीक है। जैसे ही यह असंतुलन बढ़ता जाएगा, 
वैसे ही इन कट्टरपथंियों के कारण एक और 
भारत विभाजन की संभावना बढ़ती जाएगी।

रमेश शांडिल्य 
शिमला, हिमाचल प्रदेश 

चाणक्य वार्ता में पंजाब के राज्यपाल गुलाब 
चंद कटारिया पर आरपी तोमर का लेख पढ़ा। 
इसमें लेखक ने श्री कटारिया का एक सकं्षिप्त 
जीवन परिचय दिया है। वो अपने छात्र जीवन 
में ही राष्ट्रीय स्वयंसेवक संघ से जुड़ गए थे। 
यह जानकर बहतु अच्छा लगा कि उन्होंने 
संघ की शाखा चलाने के लिए शिक्षक की 
नौकरी तक छोड़ दी। गुलाब चंद कटारिया 
का राजनीतिक जीवन 1977 में ही शुरू हो 
गया था। उस समय वो जनता पार्टी के सदस्य 
थे। इसके बाद जैसे ही भाजपा बनी, वो उससे 
जुड़ गए। इसके बाद वे राजस्थान के गृह व 
शिक्षा विभाग सहित विभिन्न विभागों के मंत्री 
भी रहे। राज्यपाल के रूप में उन्होंने असम से 
अपने गैर-राजनीतिक जीवन का परिचय दिया। 
अब वे पंजाब के राज्यपाल और चण्डीगढ़ के 
प्रशासक हैं। उम्मीद है कि यहाँ भी उनकी 
कार्यशैली से सभी प्रभावित होंगे।

सुरेश दिलावर 
जयपुर, राजस्थान 

चाणक्य वार्ता के 16 अगस्त के अंक में भारत 
के स्वतत्रता दिवस पर डॉ. विनोद बब्बर का 
लेख पढ़ा। मुझे यह व्यंग्य अधिक लगा। व्यंग्य 
के दो भाग थे। व य्ंग्यकार की लेखनी गणतंत्र से 
होते हुए लोकतंत्र तक पहुचंी। यद्यपि लोकतंत्र 
पहले आया था और गणतंत्र उसके बाद। डॉ. 
बब्बर ने भारत विभाजन, जम्मू-कश्मीर विवाद 
और वर्तमान समस्याओं को अपने शब्दों में 
पिरोते हुए हम पाठकों का ध्यान खींचा है। इसी 

अंक में भारत के राष्ट्रीय ध्वज पर डॉ. पूर्ण सिंह 
डबास का लेख पढ़ा। लेखक ने हमें झंडा शब्द 
कहां से आया। भारतीय संस्कृति में इसके लिए 
क्या शब्द है और इसका क्या महत्व है, इसके 
बारे में विस्तार से बताया। इसके अतिरिक्त 
स्वतंत्रता दिवस पर मनुि अक्षय सागर महाराज 
का लेख पढ़ा। भारत की स्वतंत्रता के लिए 
अपना सब कुछ बलिदान कर देने वाले बहतु 
से लोगों के नाम भी हम नहीं जानते, जिनके 
कारण वास्तव में हमें स्वतंत्रता मिली। मैं मुनि 
श्री की सभी बातों से अक्षरशः सहमत हूं। 

आदेश पारीख 
अहमदाबाद, गुजरात

बांग्लादेश में तख्ता-पलट पर योगेश कुमार 
गोयल का चाणक्य वार्ता में लेख पढ़ा। शेख 
हसीना के कार्यकाल में बांग्लादेश ने बहुत 
विकास किया। उनकी विकास दर पाकिस्तान 
से भी अधिक हो गई थी। जबकि बांग्लादशे को 
पाकिस्तान के लगभग 25 वर्ष बाद स्वतंत्रता 
मिली थी। लेखक का विश्लेषण अपनी जगह 
ठीक है। किंतु मुझे इसमें विदेशी साजिश नजर 
आती है। वह चाहें अमेरिका के द्वारा रची गई 
हो या फिर पाकिस्तान व चीन के द्वारा। इसी 
लेख में प्रकाशित किए गए लक्ष्मीनारायण 
भाला के विचारों से मैं सहमत हूं। बांग्लादशे में 
जब-तक स्थिति सामान्य नहीं होती, वहां रह 
रहे हिन्दुओं को भारत में शरण देनी ही चाहिए। 
आखिर हिन्दुओं के पास जाने के लिए और 
कोई देश है भी तो नहीं। 

आशु जैन 
बेंगलुरु, कर्नाटक

हरियाणा के मुख्यमंत्री नायब सिंह सैनी के द्वारा 
एमएसपी को अनिवार्य करने के लिए जो कदम 
उठाये गये उस विषय पर चाणक्य वार्ता के 16 
अगस्त के अंक में विशाल शर्मा का लेख पढ़ा। 
किसानों के बारे में हरियाणा की भाजपा सरकार 
ने काफी काम किया है। इसके कुछ उदाहरण 
लेखक ने लेख में दिए हैं। मुख्यमंत्री ने आरोप 

लगाया कि कांग्रेस एमएसपी पर प्रदेशवासियों 
को बहका रही है। दरअसल कांग्रेस ने आरोप 
लगाया कि यह निर्णय विधानसभा चुनाव को 
ध्यान में रखकर लिया गया है। श्री सैनी ने 
इसी का जवाब दिया था। लेखक ने गुरुग्राम 
में रपैिड मेट्रो विस्तार की भी जानकारी दी। जो 
एक अच्छा विकास कार्य है। 

अजीत कुमार शर्मा 
करोल बाग, दिल्ली

चाणक्य वार्ता के अंक में असम के विकास 
पर राजीब अगस्ती का लेख पढ़ा। लेखक ने 
अपनी बात प्रदेश के मुख्यमतं्री हिमतं बिस्वा 
सरमा के भाषण के द्वारा रखी। सरमा के भाषण 
का जो अंश लेखक ने लिया है, उससे उनके 
द्वारा पिछले तीन वर्षों में किय गए कार्यों की 
पूरी तस्वीर हम पाठकों के सामने आ गई। इसी 
अंक में बाढ़-बारिश और भूस्खलन के कारण 
वायनाड में हुई तबाही पर अभिनव तोमर का 
लेख पढ़ा। यह प्राकृतिक आपदा दिल-दहला 
देने वाली थी। लेखक ने कई अन्य राज्यों में 
भी हुई इसी तरह की तबाही को और उसके 
पीछे के कारण को बहुत अच्छी तरह लिखा है। 

हृदय नारायण तिवारी 
भोपाल, मध्य प्रदेश 

चाणक्य वार्ता के अंक में जवाहर कर्नावट की 
महत्वपरू्ण पुस्तक पर धर्मपाल महेंद्र जैन की 
समीक्षा को पढ़ा। यह जानकार बहुत प्रसन्नता 
हुई कि विदेशों में भी हिन्दी पत्रकारिता अपनी 
अमिट छाप छोड़ रही है। इस समीक्षा को 
ही पढ़कर पता चल जाता है कि विदेशों में 
भी हिन्दी कितनी प्रासांगिक है और उसका 
योगदान रोजगार सृजन में भी है। निश्चित 
ही इस पुस्तक को पढ़ना बहुत ही ज्ञानवर्धक 
होगा। इसी अंक में रक्षाबंधन पर मुकशे कुमार 
ऋषि वर्मा की कविता ने भी मुझे अपनी ओर 
आकर्षित किया।

डॉ. भरत कुमार 
बनारस, उत्तर प्रदेश




